
Берлин – Германия астанасы. Берлин қаласы Шпре өзенінің сол 
жағалауында орналасқан. Арада бес ғасыр өткенде сол Берлин 
немістің Бранденбург мемлекетінің маңызды сауда орталығына 
айналды. 1486 жылы Гогенцоллердің резиденциясына айналған. 
1871 жылы ол Герман империясының астанасына айналды. 
Бірінші дүниежүзілік соғыстан соң Берлин керемет көркейіп, 
көріктене түсті. Ал дүниежүзілік екінші соғыстан кейін ол қирап 
қалды.





1961 жылы коммунистердің айтуымен Берлин қабырғасы 
тұрғызылып, екі Германия екі түрлі лагердің сойылын соқты. Ал 
1889 жылы Бундестагтың шешімімен Берлин Германия 
Федеративтік Республикасының астанасына айналды.





Қалада 3,4 млн. халық тұрады. Олардың төрт жүз мыңнан астамы 
182 елден келген шетелдік азаматтар. Берлин Мəскеу мен 
Париждің екі аралығындағы ең үлкен қала. Ол 892 кв. Км. 
Аймақты алып жатыр. Екінші дүниежүзілік соғыста қирап қалған 
қала адам танымастай өзгерді. Берлинде газет журнал басатын 
жаңа техналогиямен жабдықталған 10 баспахана жəне ақша 
айналымы жөнінен дүниежүзіндегі ең үлкен базар бар.





Қаладағы төрт университетте жүз мыңнан астам студент оқиды. 
Сондай-ақ əртүрлі мамандар дайындайтын он институт, 50–ден 
астам ғылыми-зерттеу институттары бар, онда 50 мың адам 
жұмыс істейді. Жалпы Германия мəдениетке ерекше көңіл 
бөледі. Қалада 200-ден астам жекеменшік сурет галереясы, 150 
театр бар.





Онға жуық филармониялық оркестр бар. Жылдың 365 күнінде 
Берлин бір сəт демалуды білмейді. Күн сайын əртүрлі шаралар 
өтіп жатады. Мысалы, ақпан айында халықаралық 
кинофестиваль, мамырда театр фестивалін өткізу ежелгі дəстүр. 
Ал маусым айында халықаралық əдеби фестивальдің оты 
жанады.

